
KHUTBAH KEDUA FEBRUARI  
Minggu Pertama (06 FEBRUARI 2026) dan Kedua (13 FEBRUARI 2026)  

 

الَّذِيْ أرَْسَلَ رَسُوْلَهُ بِالهدَُى وَدِيْنِ الحَقِّ ليُِظْهِرَهُ عَلَى الدِّيْنِ كُلِّهِ وَلَوْ اَلحَْمْدُ للهِّ 
شْركُِوْنَ كَرهَِ 

ُ
، أَشْهَدُ أَنْ لاَ إِلهَ إِلاَّ اللهُ وَحْدَهُ لاَ شَريِْكَ لَهُ، وَأَشْهَدُ أَنَّ الم

مَّ صَلِّ وَسَلِّمْ وَبَاركِْ عَلىَ سَيِّدَِ� محَُمَّدٍ وَعَلَى عَبْدُهُ وَرَسُوْلهُُ، اللّهُ  سَيِّدََ� محَُمَّدًا
 آلِهِ وَأَصْحَابِهِ وَمَنْ تبَِعَهُمْ بإِِحْسَانٍ إِلىَ يَـوْمِ الدِّيْن. 

ـدِ  بِالحْـَقِّ الْفَـاتِحِ لِمَـا أغُْلـِقَ وَالخْـَاتمِِ لِمَـا سَـبَقَ َ�صِـرِ الحْـَقِّ  نِ الَلَّهُمَّ صَلِّ عَلَى سَـيِّدَِ� محَُمَّ
 الْعَظِيْمِ  وَالهْاَدِي إِلىَ صِرَاطِكَ الْمُسْتَقِيمِ وَعَلَى آلهِِ حَقَّ قَدْرهِِ وَمِقْدَارهِِ 

هَا  ُّ�
َ
�ٰٓ ِينَ ٱيَ ْ ٱءَامَنُواْ  �َّ َ ٱ �َّقُوا سۡلمُِونَ  ۦحَقَّ ُ�قَاتهِِ  �َّ نتُم مُّ

َ
 وََ� َ�مُوُ�نَّ إِ�َّ وَأ

 أمََّا بَـعْدُ،

يَ بتِـَقْوَى اللهِ وَطاَعَتِهِ فـَقَدْ فَازَ   فـَيَا عِبَادَ اللهِ، اتَِّـقُوْا اللهَ، أوُْصِيْكُمْ وَإِ�َّ
 .الْمُتـَّقُوْنَ 

Khatib berpesan sekali lagi kepada sidang Jumaat agar meningkatkan 

ketakwaan kepada Allah  dengan melakukan ketaatan dan meninggalkan 

kemungkaran supaya mendapat reda Allah  di dunia dan akhirat. 

 

Sidang Jumaat Yang Dirahmati Allah Taala, 

Kesempurnaan solat Jumaat seseorang memerlukan perhatian penuh terhadap 

khutbah. Sabda Rasulullah صلى الله عليه وسلم dalam hadis riwayat Imam Muslim: 



 
 

 
 

نَهُ وَبَينَْ مَنْ تَـوَضَّأَ  فأََحْسَنَ الْوُضُوءَ ثمَُّ أتََى الجْمُُعَةَ فَاسْتَمَعَ وَأنَْصَتَ غُفِرَ لَهُ مَا بَـيـْ

مٍ وَمَنْ مَسَّ الحَْصَى فَـقَدْ لَ   غَاالجْمُُعَةِ وَزَِ�دَةُ ثَلاثَةَِ أَ�َّ

Yang bermaksud: “Sesiapa yang berwuduk dan dia memperelokkan 

wuduknya, kemudian dia pergi menuju solat Jumaat serta mendengar (khutbah) 

dengan teliti, dan diam (semasa khutbah), akan diampunkan dosa-dosanya 

dalam tempoh antara dirinya dan juga hari Jumaat (yang akan datang), serta 

pertambahan 3 hari lagi. Dan sesiapa yang bermain dengan batu kecil, maka 

dia telah lagha (lalai).” 

Oleh itu, berilah perhatian terhadap khutbah yang disampaikan dan elakkanlah 

perkara-perkara yang boleh menghilangkan pahala Jumaat kita seperti berbual-

bual, menggunakan telefon bimbit, tidur, makan dan minum, merokok dan lain-

lain. 

Marilah juga kita sama-sama merebut janji Allah  sebagaimana firman-

Nya dalam surah al-A’raf ayat 96 yang bermaksud:  

“Sekiranya penduduk negeri itu beriman serta bertakwa, pastilah Kami 

akan membuka kepada mereka (pintu pengurniaan) yang melimpah-limpah 

berkatnya, dari langit dan bumi. Tetapi mereka mendustakan (Rasul Kami), lalu 

Kami timpakan mereka dengan azab seksa disebabkan apa yang mereka telah 

usahakan.” 

 

Cita-cita membina negeri dan negara yang diberkati, memerlukan komitmen 

semua pihak sama ada pihak pemerintah mahupun rakyat jelata iaitu membina 

masyarakat sejahtera agamanya, dan jauh daripada gejala moral dan sosial 

seperti pergaulan bebas tanpa batas syariat, penzinaan, penyalahgunaan dadah, 



 
 

 
 

merempit, hiburan melampau, buli, menghisap rokok, vape dan sebagainya. 

Marilah kita mendukung usaha Kerajaan Negeri Pahang yang menjunjung titah 

Kebawah Duli Paduka Baginda Sultan Pahang menguatkuasakan larangan vape 

dan rokok elektronik mulai 1 Januari 2026. Sesungguhnya usaha tersebut, 

diharapkan dapat mengelakkan anak remaja dan masyarakat terjerumus ke 

dalam kemudaratan yang lebih besar.  

Marilah kita juga mendoakan keselamatan kepada seluruh umat Islam 

khususnya mereka yang sedang berjuang dan dizalimi di bumi Palestin. Semoga 

dipermudahkan bantuan masyarakat dunia sampai kepada mereka.  

Ya Allah kurniakanlah kepada Kebawah Duli Paduka Baginda Sultan 

Pahang yang kami kasihi dengan kata-kata yang penuh hikmah dan 

bijaksana, amalan yang dilimpahi cahaya petunjuk serta tetapkanlah 

baginda pada jalan yang lurus. 

